REZIME RADA

Društveno-ekonomski razvoj zahtijeva sve veće količine energije na tržištu, posebno električne. Bez obzira što u organizovanim zemljama raste efikasnost konverzije energije u društveni proizvod i standard življenja, potrebe za energijom stalno rastu. Nedostatak električne energije je moguće nadomiriti, ne samo gradnjom novih energetskih objekata, nego i intervencijom kod postojećih objekata i postrojenja.

Toplifikacijski blokovi sa instaliranim toplifikacijskim turbinama predstavljaju energetska postrojenja u kojima se  postiže visoka efikasnost iskorištenja toplinske energije dobivena izgaranjem fosilnih goriva za istovremenu proizvodnju električne i toplotne energije.

Na primjeru toplifikacione turbine snage 200 MW instalirane u Termoelektrani “Tuzla”, sistematizirane su  specifične karakteristike postrojenja, date konstrukcijske osobenosti, definisani su osnovni pokazatelji energetske efikasnosti, te izvršena uporedba pokazatelja rada u specifičnim uslovima spojene proizvodnje toplotne i električne energije  sa pokazateljima pri  radu bloka u čisto kondenzacionom režimu.

Istraživanje je provedeno simulacijom pomoću namjenski razvijenog matematičkog modela koji obuhvata određivanje energetskih pokazatelja rada.
Matematički model je zasnovan na jednačinama bilansa energije i mase, na osnovu čega je izražena zavisnost specifične potrošnje toplote i goriva od promjene električne snage parnog bloka. 

U radu je definisan problem smanjenja energetske efikasnosti toplifikacijskog  postrojenja pri radu bloka u kondenzacionom režimu i analizirane mogućnosti podizanja efikasnosti u tom slučaju, posebno pri nižim električnim opterećenjima od nominalnog. 

Stoga je veći dio rada posvećen mogućnosti primjene dodatnog regenerativnog zagrijača u liniji zagrijavanja osnovnog kondenzata u cilju poboljšanja turbinskog ciklusa.

Za potrebe te analize, na temelju teorijskih osnova, podataka proizvođača, rezultata normativnih ispitivanja i podataka dobivenih tokom eksploatacije, izrađen je orginalni računarski program za računanje energetskih  pokazatelja rada toplifikacijskog bloka, kako u toplifikacijskom režimu, tako i za slučaj kondenzacionog režima sa postojećom i sa izmjenjenom toplotnom šemom. 

Radi verifikacije, rezultati dobijeni računskim putem, upoređeni su sa  rezultatima normativnih mjerenja vršenih u ranijem periodu na konkretnom toplifikacijskom postrojenju.

